
   Чунпа чухăн çыншăн тĕнче те пит чухăн,

Курма вăл пĕлеймĕ тĕнче илемне.

Чуну пуян чух çеç пуянлăх эс пухăн,

Эс курăн тăванлăх епле хитрине.



Укçа-тенкĕ мар вăл этемшĕн пуянлăх,

Пуянлăх этемлĕхшен тунă ĕçсем.

Укçа пуррине чапа тухăн паянлăх,

Ыран тăрса юлăн çара çерçи пек.



Кашни ыр ĕçе нимĕнпе те виçеймĕн,

Вăл ĕмĕрлĕх пурлăх, пуянлăх сана.

Чунпа чухăн çын çакна пурпĕр пĕлеймĕ,

Виçи унăн ылттăн та кĕмĕл кăна.



Чунпа пуян çыннăн ыр ĕç нумай пулĕ

Вăл çыншăн, этемлĕхшĕн парĕ чунне

Ун ячĕ историре ĕмĕрлĕх юлĕ,

Çĕршывăмăр манмĕ ун ĕçĕсене.

